
NDỌMỌ INU NKWEEN̄ ME USEM OBOLO 
 

1. IBOT IKỌ:       Ukan̄  
2. USEN EBEJEEN̄:     Oso akọp egwe iba me onyan̄  onaan̄ ge me akọp efit acha  
                                               iba me akọp mè ge 
3. MGBỌ EBESA IJEEN̄: Akọp nkikeek mgbọ ita. 
4. EBI EBEJEEN̄:       Ebi  ikpa iba 
5. INU EBESA IJEEN̄: Ikpa Obolo Oso iba, Ogugo, uwot ige inu,  
                                          Okpọkọ ikpa, mè ofifi inu echi môkaan̄ be ikwaan̄  si. 
6.   INU EWEEKBE IBE NSABỌN ERIỌỌN̄: Sabum inu nkween̄  yi òta nsabọn  

             mêriọọn̄ inu kechi:- 
1. Inu Ogugo ukan̄  orebe 
2. Inu egebe me irak ogugo ya, mè ifuk itat 
3. Ifuk inu esabe ‘n̄ ’ igbaalek ige. 
4. Ifuk ofifi ik ọ echi ‘n̄’ okupbe me lek. 
5. Ige ‘n̄’ ijaan̄ me emen ikpa kiban̄ . 

 
7.  INU EKWEEN̄BE IRAKA: Nsabọn mîriọọn̄ inu òfolek ukan̄  me emen inu ema     
efukbe iraka me akpọk ikpa agan̄  keyilọ. 
8. UBỌK EBESA IBENE: Ogwu ijejeen̄  môdo nsabọn idodo inen mè inen òfolek 

inu ema ekween̄ be iraka, kubọk: 
1. Ike owa ke ekisọk ukan̄? 
2. Ekisa ukan̄  irọ keke? 

 
9. IBEBENE IJEEN̄ INU;  
 
IREK I:  
  
Ogwu ijejeen̄  mesa ogugo ukan̄  mè ìre inu ekisa isọk ukan̄ ijeen̄ nsabọn, mè ido ema 
idodo echi môrọ inyi ema etumu ikọ òfolek ogugo ya.  Môgwen̄  erieen̄  egebe mè 
iraka ogugo ya mè ibe nsabọn egọọk ọmọ egwen.  Môge erieen̄  ukan̄ me inyọn̄ isi 
uwot mè ibe nsabọn ekpọk egwen, mege nsabọn mêriọọn̄ erieen̄  ukan̄ ijaan̄.  
Mônenibe nsabọn ekigban̄  ida eyi okitaan̄  me ota ikọ kechi: irin̄, ukan̄, ten̄, fan̄a, tọn̄ọ, 
mè ofifi si. 

 
IREK II: 
 

Ogwu ijejeen̄  môkpọk ige ikọ ya ‘ukan̄’ me isi uwot, mè ichit agan̄  ebesan̄ a mè 
ifuk eyi osisik, nsabọn mêfuk si.  Môge eyi efukbe ya me irak, mè ikpọk ichit 
agan̄  ebesan̄ a mè ifuk si eyi osisik me nsabọn egọọk ọmọ efuk.  Môsan̄ a ikeya 
inire lek ‘n̄’, mè ifuk si inyi nsabọn egọọk ọmọ efuk, mege nsabọn mêriọọn̄ 
otutuuk okpọkọ ikọ ya.  Môtap otutuuk chi me okop. (Adasi okop) 

IREK III: 
 

Ogwu ijejeen̄  môje inyi isi isasa ida ya ‘n̄ ’ igbaalek ofifi ida mè itap ubọk inyi 
nsabọn ekọt egwen.  Môgbaan̄  ayaya okpọkọ ikọ cha ikpọk ige me onineen̄  inyi 
nsabọn egwen mè eriọọn̄ agan̄  òkitaan̄ ida yaage, mè iyaka ire agan̄  òjeje lek ge.  
Môge si ofifi okpọkọ ikọ echi esabe ofifi ida okitaan̄  esese igbaalek ige inyi 
nsabọn eriọọn̄ esese okup me lek ida okitaan̄  ‘n̄’.  Môtap si otutuuk chi me okop 
me okop. (Okop oso iba, mè oso ita, mè oso ini). 

 
IREK IV: 

 
Ogwu ijejeen̄  môtap ubọk inyi nsabọn ekọt esa ida ‘n̄ ’ ya mè okpọkọ ikọ cha 
ekana ayaya ikọ mè esa ikọ cha si etumu usem. (okop oso go).  Môge ida ‘n̄ ’ ya 
me isi uwot, mè ijeen̄  nsabọn ubọk ekige me efet mè isi uwot.  Môbe nsabọn 
egọọk ọmọ ege me efet si (INU oboriọọn̄: n̄ eyi ilile ikakup uyọt ibe ejeen̄  ubọk 
ekige mije kpekisa ibene usem geege me Obolo.  Ire, ire ofifi ida, mêjeen̄  ubọk 
ekige eyi ilile, me itumu inu ekisa irọ si inyi nsabọn).  

 
10. NTỌMKPỌ INU EKWEEN̄BE: 

  
Nsabọn mêfuk inu egebe me agan̄  ijọn̄ ijọn̄ okpọk ikpa ya me lek kiban̄ .  Ogwu 
ijejeen̄ môtap ubọk inyi ema.  Ema mêfuk si inu echi egebe me inyọn̄ asabọn 
okpọkọ ikpa echi mêsabe ijeen̄  ema. 

 
11. NKANA NGWOOK:   

 
Ogwu ijejeen̄  môbe nsabọn ege ‘n̄ ’ etap me emen ikpa  

       kiban̄  mè ege si usini ikọ echi okup uyọt echi ema ekween̄ be. 
 
12. IKWAAN̄ EBEERỌ:   

 
Be nsabọn egwook isi gwun̄  enerieen̄  mè esa enu uwu ikpa iyakwut. 

 


